
Мемлекет басшысы Қасым-Жомарт 
Тоқаев «Ақорда» резиденциясында 

ШЫҰ-ға мүше мемлекеттердің қауіпсіздік 
кеңестері хатшыларымен кездесу өткізді.

Қазақстан Президенті қа зір  гі уақытта 
Шанхай ынты мақтастық ұйымының 
Астана да ғы саммитіне дайындық жү ріп 
жатқанын айтып, аталған ша ра ның еліміз 
үшін мәні зор еке ніне назар аударды.

Президент ШЫҰ кеңістігін дегі 
ұжым  дық қауіпсіздіктің рөлі артып келе 
жат қанын ес кере отырып, ұйымға мүше 
ел дердің қауіпсіздік кеңесі хатшы лары
ның кездесулері айрықша өзекті екенін 
атап өтті.

– Өткен жылы әлемде өңір лік және 
жергілікті деңгейде 183 қақтығыс орын 
алды. Жан жалдардың саны шама мен 

30 па йызға артқан. Бұл – соңғы отыз 
жылдағы ең жоғары көрсеткіш. Сарап 
шылар қақтығыстар мен зорлықзомбы
лық әрекеттерінің жаһандық циклы 
белең алып келе жатыр деп санайды. 
Осы ретте халықаралық терроризмнен 
де төнетін қауіп күшейіп келеді, – деді 
ҚасымЖомарт Тоқаев.

Мемлекет басшысының айтуынша, 
таяуда көптеген бейбіт тұрғынның өмі
рін жалмаған Мәскеу облысындағы 
қай  ғылы оқиға лаңкестердің зорлық
зом  былықтың ең қатыгез әрі зұлым тә
сіл дерін қолданатынын көрсетті.

– Қазақстан лаңкестік әре кет ті қатаң 
айыптайтынын бір ден мәлімдеді және 
Ресей мен бірге екенін білдірді. Екі елдің 
арнаулы қызметтері тер роризмге қарсы 
ісқимыл мәсе ле лері бойынша ұдайы 

байланыста. Мәскеу облысындағы лаң
кес тік әрекетті бүкіл әлем, соның ішінде 
бүгін өздеріңіз өкілі ретінде келіп отыр
ған елдер де қатаң айыптады. БҰҰ 
Қауіпсіздік кеңесі кінәлілердің бәрін 
жа уапқа тарту қажет екенін, сондайақ 
терроризммен күрес мәселесінде халық
аралық ынтымақтастықты дамытудың 
маңыздылығын атап өтті. Ең бастысы, 
болған істен дұ рыс қорытынды шыға
рып, нақты ша ралар қабылдау керек. 
Аза маттарымыздың қауіп сіз дігін қамта
масыз етіп, террор лық қауіпқатер лерге 
лайықты төтеп беруге тиіспіз, – деді 
Қазақстан Президенті.

Мемлекет басшысы Шанхай ынты
мақ тастық ұйымы ке зінде өңірдегі тұрақ
тылық пен қауіпсіздікті қамтамасыз ету, 
«Үш зұлым күшке» бірі гіп қар сы тұру 

мақсатында құрыл ға нын еске салды.
– Бүгінде мұндай қатерлер дің се

йіл мегені өз алдына, олар түрленіп, бұ
рынғыдан бе  тер қауіпті бола түсті. Өз ке 
зе гінде, біздің тарапымыздан анағұрлым 
жүйелі әрі ба тыл шаралар қабылдау 
қажет. Мем лекеттеріміздің шыр қын бұ
затын терроризм, экс тре   мизм және сепа
ратизм әре  кет   терінің белең алуына жол 
беруге болмайды. «Үш зұ лым күшке», 
сондайақ тран сұлттық ұйымдасқан 
қыл  мысқа, заңсыз есірткі айналымына 
және киберқауіпсіздік сынқатер леріне 
қарсы күрес Қазақ станның ШЫҰға 
төрағалық ету кезеңіндегі ең басты 
басым  дықтардың бірі саналады, – деді 
Президент.

Таза су ішіп
жүрміз бе?

Ұлттық анимация –
ұрпақ тәрбиесінің
бір тетігі

ШЫҰ: ҰЖЫМДЫҚ ҚАУІПСІЗДІКТІҢ ҰЖЫМДЫҚ ҚАУІПСІЗДІКТІҢ 
РӨЛІ АРТЫП КЕЛЕДІРӨЛІ АРТЫП КЕЛЕДІ

Онда  құрылысқа қажетті суэмуль
сиялы, лакбояу өнімдері шығарылатын 
болады. Өндіріс технологиясын және 
зауыттың халықаралық сапа стандар
тын ескере отырып, қажетті шикізатты 
Алматыдан сатып алуда. 

– Бұл жобаны мемлекеттік бағдар
лама аясында жүзеге асыр дым. 2021
2025 жылдарға арналған кәсіп кер лікті 
дамы ту жөніндегі ұлттық жоба ар қылы 
5 млн теңге көлемінде қайтарымсыз 
грант ұтып алдым. Қолыма ақша ти
ген соң  Алматы қаласында оқыдым. 
 Арнайы қондырғы мен жабдығын алып, 
ғимарат жалдап шағын цех аш тық. 

Эмульсияға қажетті ши кізат пен түрлі 
қоспаны да Алматыдан алдырамыз. 
Әзірге эмуль сияның 3 түрін дайындай
мыз, – дейді жеке кәсіпкер.

«Құрылыс» мамандығын бі тірген жас 
кәсіпкер бұған дейін де түрлі кәсіппен 
айналысқан.  Нарық сұранысын зерт
тей келе, құрылыс өнімдерін шығаруға 
бел буады. Себебі аймаққа қарапайым 
шегенің өзі сырттан тасымалданады. 
Осы олқы лықтың орнын енді Айдос 
Амангелдиев толтырмақ.

− Біздің өңірге құрылыс ма те ри
ал  дарының көбі сырттан келеді. Бұл 
жұмысты қолға алмас бұрын көп зерт

теп, саралап көрдім. Нәтиже жаман 
емес. Оның үстіне кәсіп бастаймын де
ген жанға мемлекеттен қолдау көп. Қазір 
күніне 810 тонна өнім өндіріп отыр
мыз. Әзірге шағын цех болғандықтан, 
бір  адам ғана жұмыс жасайды, − дейді 
ол.

Алдағы уақытта кәсіпкер өндіріс ая
сын кеңейтіп, бояудың бірнеше түрін 
өндіруді жоспарлап отыр. Сондайақ 
жұмысшы қатарын да көбейтпек.

− Кәсіптің осы түрін біздің облысқа 
әкеліп, өндіріс саласына өз үлесімді 
қосқым келді. Бұл арманым орындал
ды десем де болады. Сондайақ бас ты 

мақсатым – халыққа тиімді бағада са
палы өнім ұсыну. Бүгінде эмульсияға 
сұраныс жоғары. Бағасы да базардағыға 
қарағанда арзан. Сапасы да жақсы. 
Кәсіпкер үшін бастысы – өнімге деген 
сұраныстың жоғары болуы. Бұл тұрғыда 
үдеден шығып келемін, − дейді ол. 

Оның жоспары көп. Кәсі бі бір ізге 
түссе, мұнымен тоқ тап қалмай, соңғы 
үлгідегі бояулар дың түртүрін шыға
руды қолға алмақ. 

Мейрамгүл 
ДАУЫЛБАЙҚЫЗЫ,

«Сыр бойы»

Су үнемдеудің маңызы

Облыста наурыз айының алғашқы күндерінен 
ерте егілетін дақылдарға назар аударылды. Қа
зірге дейін 32,3 мың гектар жаңа жоңышқа, 16,5 
мың гектар жаздық бидай, арпа, мақсары, қант құ
майының дәні себілді. Сондайақ өткен жыл дың 
күз мезгілінде 3,7 мың гектар күздік бидай егі ліп, 
50,6 мың гектар сүдігер айдалған еді. Бұл жұмыс
тар күріш егісіне дейін аяқталады деп күтілуде. 

АЙДОСТЫҢ АЛҒА БАСҚАН КӘСІБІАЙДОСТЫҢ АЛҒА БАСҚАН КӘСІБІ

Сыр өңірінің диқандары жылма-жыл сәуір айы 
ортасынан ауғанда күріш егіп бастайды. Биыл да 

сол дәстүрден жаңылмай, көктемнің әр күнін тиімді 
пайдаланып қалуға тырысуда. Қазір дайындыққа қызу 

кірісіп кетті. Қажетті тұқым, минералдық тыңайтқыш, 
техникасын әзірлеп, жауапты науқанға сақадай сай 

болуға назар аударып отыр. Биыл облыс еңбеккерлері 
187 мың гектар ауыл шаруашылығы дақылдарын егуді 

межелеген. Оның ішінде негізгі дақыл – күріш 83,9 
мың гектар. Нақты егіс көлемі облысқа қаралған су 

лимитіне байланысты есептеледі. Сондықтан алдағы 
уақытта өзгерістер болуы мүмкін.

ЕГІН ДАЛАСЫНДАҒЫ ЕҢБЕК ҚАРҚЫНЫЕГІН ДАЛАСЫНДАҒЫ ЕҢБЕК ҚАРҚЫНЫ

Өңірде кейінгі жылдары жас 
кәсіпкерлер қатары көбейіп келеді. 

Солардың бірі − 24 жастағы кәсіпкер 
Айдос Амангелдиев. 2021-2025 жылдарға 

арналған кәсіпкерлікті дамыту жөніндегі 
ұлттық жоба арқылы 5 млн теңге 

көлемінде қайтарымсыз грант ұтып алған  
ол су-эмульсиялы бояу өндірісін қолға 

алды. Жаңа цехтың өндірістік қуаты 
жылына 5 мың тоннадан асады.

Кеше облыс әкімі Нұрлыбек Нәлібаевтың төрағалығымен 
өткен мәжілісте ҚР Президенті Қасым-Жомарт Кемелұлының 

тапсырмаларының орындалу барысы талқыланды. 

Облыс әкімі Мемлекет басшысының, Үкіметтің, Президент 
Әкімшілігі тапсырмаларының бірінші кезекте сапалы орын 
далуының маңызын атап өтті. 

– Мемлекет басшысының, Үкіметтің, Президент Әкімшілігі 
тапсырмаларының бірінші кезекте сапалы орындалуы күн 
тәртібінен түскен емес. Бұл менің тікелей бақылауымда. Мемле
кет басшысы 2019 және 2023 жылдары өңірімізге жұмыс сапа
ры кезінде 11 тапсырма берген. Оның 6уы бақылаудан алынып, 
5еуі мерзіміне сәйкес орындалуда. Жалпыұлттық ісшаралар 
жоспарындағы тапсырмалардың уақытылы әрі сапалы орындалу
ына мемлекеттік органның бірінші басшысы тікелей жауапты, – 
деп ескертті Нұрлыбек Машбекұлы. 

Облыс әкімінің бірінші орынбасары Данияр Жаналиновке 
тап сырмалардың орындалуына ай сайын талдау жасап, қатаң 
бақылауда ұстау міндеті қойылды. Жиында құзырлы мекеме бас
шылары мемлекеттік бағдарламалар мен ұлттық жобалардың іске 
асырылу барысын баяндады. Талқылау қорытындысында аймақ 
басшысы орынбасарларына жетекшілік ететін басқармаларымен 
бірігіп, тапсырмалардың сапалы және мерзімінде орындалуын 
ұдайы бақылауда ұстауды міндеттеді. Мемлекет басшысының тап
сырмаларын сапалы орындау облыс әкімінің жеке бақылауында 
болады. 

 Облыс әкімінің баспасөз қызметі

ТАПСЫРМАЛАР ТАПСЫРМАЛАР 
МЕРЗІМІНДЕ МЕРЗІМІНДЕ 
ЖӘНЕ САПАЛЫ ЖӘНЕ САПАЛЫ 
ОРЫНДАЛУЫ КЕРЕКОРЫНДАЛУЫ КЕРЕК

Ғылыми Ғылыми 
негізделген негізделген 

тәсілдер тәсілдер 
тиімдітиімді

ҮКІМЕТ ОТЫРЫСЫ

Мемлекет басшысының пайымдауынша, Терроризмге, сепаратизм-
ге және экстремизмге қарсы іс-қимыл жөніндегі 2025-2027 жылдарға 
арналған ынтымақтастық бағдарламасын қабылдау керек. Сонымен 
қатар Президент ШЫҰ-ның Есірткіге қарсы 2024-2029 жылдарға 
арналған стратегиясын және оны жүзеге асыру жөніндегі іс-қимыл 
бағдарламасын қабылдау маңызды екеніне тоқталды.

– ШЫҰ – жаңарып келе жатқан халықаралық қауіпсіздік архитек-
турасы негіздерінің бірі. Сондықтан біздің Ұйым өңірдегі тұрақтылық 
пен қауіпсіздікті қамтамасыз етуді көздейтін өзара келісілген әрі нақты 
қадамдардың үлгісін көрсетуге тиіс, – деді Қасым-Жомарт Тоқаев.

Оның пікірінше, Ауғанстан аумағы халықаралық лаңкестік топ-
тардың ұясына айналмауы үшін бұл елдегі ахуалға ерекше назар 
ау дарған жөн. Қазақстан Президенті аталған елдегі гуманитарлық 
дағдарыстың алдын алуға және ұзақмерзімді тұрақтылықтың 
сақталуына жағдай жасауға бағытталған жұмыстарды жалғастыру 
маңызды деп санайды.

– Таяу Шығыстағы қақтығыс та қауіпсіздікке нұқсан келтіретін 
елеулі факторға айналып отыр. Оның қайғылы салдары бейбіт 
халыққа ауыр тиді. Аймақтағы тұрақтылыққа орасан зор зиян келді. 
Қақтығыс одан әрі ушығып кетпеуі үшін жоғары деңгейдегі дипло-
матия қажет. Жалпы халықаралық жағдай шиеленісіп тұр деп айтуға 
болады. Дүниежүзі халқының тең жартысының атынан әрекет ететін 
біздің Ұйым қауіпсіз әрі әділетті әлем құру формуласын ұсына алаты-
нына сенімдімін, – деді Президент.

Мемлекет басшысы Қазақстанның ашық саяси-дипломатиялық ди-
алогты, өзінің жаһандық және өңірлік серіктестерімен конструктивті 
қарым-қатынас жасауды қолдайтынын мәлімдеді.

– Біз Еуразиялық қауіпсіздіктің тұтастығы қағидатын ұстанамыз. 
Ол өзара түсіністік пен сенім шараларына негізделген. Мұндай тәсіл 
ШЫҰ кеңістігінде қауіпсіздік белдеуін қалыптастыру жөніндегі 
стратегиялық міндеттің негізі болуға тиіс. Қазақстан әлемдегі бейбіт-
шілік пен мемлекеттердің тату өмір сүруін қамтамасыз етуге өз үлесін 
қосуды ұйымға төрағалығының басымдығы ретінде атады. Сондықтан 
біз ШЫҰ-ның «Әділетті әлем мен келісімді жақтайтын дүниежүзілік 
бірлік туралы» бастамасын бірлесіп әзірлеп, қабылдауды ұсындық. 
Қазақстан тарапы осы аса маңызды құжаттың жобасын талқылау ба-
рысында аталған мәселеге дипломатиялық тұрғыдан қарауға дайын, 
– деді Қазақстан Президенті.

Қасым-Жомарт Тоқаев қақтығыстармен және лаңкестік әрекет-
тердің белең алуымен қатар, климат дағдарысы, азық-түлік, су, көлік 
және энергетикалық қауіпсіздік салаларында сын-қатерлер байқа-
латынына назар аударды.

– ШЫҰ заманауи сын-қатерлер мен қауіптерге қарсы қолданатын 
әдіс-тәсілдерін күшейтуі қажет. Бұл бағытта белсенді әрі мейлінше 
нәтижелі жұмыс жүргізіліп жатыр. Бастапқы кезеңде Қазақстанның 
ұсынысы бойынша ШЫҰ қызметін жетілдіру процесі басталды. 
Ұйымның әлеуетін өңірлік және халықаралық қауіпсіздіктің пәрменді 
құралы ретінде пайдалану керек. Бұл мақсатқа жету үшін қауіпсіздік 
кеңестері хатшыларының кездесулері маңызды рөл атқарады. Сіздер 
ұлттық қауіпсіздіктің әртүрлі бағытына жетекшілік етесіздер. Қазір 
сын-қатерлер мен қауіптерге қарсы күресу үшін біртұтас әрі біріккен 
жұмыс тәсілі өте маңызды, – деді Президент.

Мемлекет басшысы ШЫҰ-ға мүше елдердің ұлттық қауіпсіздігін 
қамтамасыз ету үшін Қауіпсіздік кеңестерінің хатшылары үйлесімді 
жұмыс істеуі қажет екенін атап өтті.

– Өкінішке қарай, әлемдегі жағдай жақын арада жақсара қоймай-
тын сияқты. Елдеріміздің ұлттық қауіпсіздігіне төнетін сын-қатер әлі 
де бар десек, артық айтқандық емес. Бұл мемлекеттеріміздің Шан-
хай ынтымақтастық ұйымы аясында бірігуі қажет екенін көрсетеді. 
Сол арқылы сырттан келетін барлық қауіпті тойтаруға және жоюға 
бағытталған бірлескен күш-жігер мен нақты шаралар қабылдаймыз. 
Сондықтан біз Шанхай ынтымақтастық ұйымының қызметіне бұрын 
да, қазір де баса назар аударамыз, – деді Қасым-Жомарт Тоқаев.

Мемлекет басшысының айтуынша, Ұйымның күн тәртібі бірегей 
саналады. Онда экономикалық ынтымақтастық, инвестициялық сая-
сат, мәдениет, гуманитарлық байланыстар саласындағы ықпалдастық 
және басқа да көптеген мәселе қамтылған.

– Халықаралық терроризмге қарсы іс-қимыл мәселелерін бөлек 
қарастырамыз. Әрине, мұнда біз саяси ерік-жігер көрсетуге тиіспіз. 
Солайша бірге екенімізді танытып, ең бастысы, тиімді әрекет етуіміз 
керек. Қазақстан бұл игі іске өзінің елеулі үлесін қосады. Бұған сенімді 
болыңыздар. Сондықтан мен Шанхай ынтымақтастық ұйымының 
Астанада өтетін алдағы саммитіне зор үміт артамын, – деді Қазақстан 
Президенті.

Қасым-Жомарт Тоқаев сөзін қорытындылай келе, кездесуге қаты-
сушылардың ШЫҰ кеңістігіндегі қауіпсіздікті қамтамасыз ету және 
«шанхай рухын» күшейту жолындағы жұмысына табыс тіледі.

Жиында Ресей Федерациясы Қауіпсіздік кеңесінің хатшысы 
Николай Патрушев, Қытай Халық Республикасының Қоғамдық 
қауіп сіздік министрі Сяохун Ван, Үндістан Премьер-министрінің 
Ұлттық қауіпсіздік жөніндегі кеңесшісі Аджит Довал, Өзбекстан 
Республикасының Президенті жанындағы Қауіпсіздік кеңесінің хат-
шысы Виктор Махмудов, Қырғыз Республикасы Қауіпсіздік кеңесінің 
хатшысы Марат Иманкулов, Тәжікстан Республикасы Қауіпсіздік 
кеңесінің хатшысы Насрулло Махмудзода, Пәкістан Ислам Респуб-
ликасы Үкіметінің Ұлттық қауіпсіздік бөлімшесінің хатшысы Вакар 
Ахмад, Иран Ислам Республикасының Ұлттық қауіпсіздік жөніндегі 
жоғары кеңесінің хатшысы Али Акбар Ахмадиан Бабаки, бақылаушы 
мемлекеттердің өкілдері: Моңғолия Ұлттық қауіпсіздік кеңесінің хат-
шысы Бямбажаргал Алтангэрэл, Беларусь Республикасы Қауіпсіздік 
кеңесінің мемлекеттік хатшысы Александр Вольфович сөз сөйледі.

ШЫҰ: ҰЖЫМДЫҚ ҰЖЫМДЫҚ 
ҚАУІПСІЗДІКТІҢ ҚАУІПСІЗДІКТІҢ 
РӨЛІ АРТЫП КЕЛЕДІРӨЛІ АРТЫП КЕЛЕДІ

Облыс әкімі Нұрлыбек Нәлібаев 
өңірдегі ірі мұнай компанияларының өкілдерімен кездесті. 

Кездесуге  «Петро Қазақстан Инк» АҚ  президенті 
Ян Миньюй,  «CNPC» Орталық Азия және Ресей 

компаниясының президенті Биан Дыжы,  
аталған компания өкілі Ванг Хао және жауапты сала 

басшылары қатысты.

Аймақ басшысы мұнай-газ саласын дамытуда түсі-
ністікке негізделген екі жақты қарым-қатынас маңыз ды 
екенін айтты.

– «ПетроҚазақстан» компаниясы «Оң түстік Торғай» 
бассейнінің 13 кен ор нын игеруде. Қазір көптеген кен 
орын дарындағы жұмыстар өндірістің соңғы сатысы-
на шыққандықтан, олардағы қалдық қорды алу қиынға 
соғуда. Жекелеген кен орындарындағы ұңғымалар 95%-
ға дейін суланған. Осының салдарынан ұңғымалардың 
одан әрі иге ріл меу және жұмыс орындарының сақ-
талмау қаупі бар. Құрметті Миньюй мырза, барлауды 
тек қолданыстағы келісім-шарт аумақтарында ғана емес, 
жаңа перспективалық учаскелерде де бастауыңызды 
сұраймыз. Қазіргі уа қытта Энергетика министрлігі көмір-
сутек шикізаты кен орындарын барлау құқығын іске асы-
ру бойынша аук цион өткізуде. Қызығушылық танытып, 
қатысу керек. Тағы бір мәселе, газ тапшылығына жол 
бермеу үшін Үкімет газ кен орындарын дамытуға ерек-
ше көңіл бөлуде. Осы ретте, 2022 жылы «ПетроҚазақстан 
Инк» және «Тұзкөлмұнайгаз» шикі газды өндіру орнына 
дейін құбыр жеткізу бо йынша Энергетика министрлігімен 
мемо рандумға қол қойған болатын. Мәселенің өзектілігін 
ескеріп, құрылысты қысқа мерзімде аяқтау қажет. Облыс 
әкімдігі түйткілдерді шешуге қолдау көрсетуге дайын. 
Болашақта да біздің қарым-қаты насымыз өзара тиімді 

түсіністікке құрылады деп үміттенеміз, – деді Нұрлыбек 
Нәлібаев.

Кездесуде Ян Миньюй аймақтағы кейбір әлеуметтік 
маңызы бар мәселелер мен жобаларға қолдау көрсе-
тілетінін, бірлесіп жұмыс жасалатынын атап өтті.

Айта кетейік, өндіруді талдау қорытындысына қара-
ғанда, ол жыл сайын 10-12%-ға төмендеген. Өткен жылы 
өндіру көлемі 3,7 млн тонна болды, бұл 2022 жылмен 
салыстырғанда 7,5%-ға (300 мың тонна) аз. Биыл өнді-
рістің тағы да 16,6%-ға төмендеуі болжануда. Мысалы, 
«ПетроҚазақстан Құмкөл Ресорсиз» АҚ былтыр 548,4  
мың тонна өнім өндірді. Осы жылы болжамды өндіру 
439,1 мың тонна (20%-ға төмен). Облыс әкімдігінің баста-
масымен «Сыр да рия» және «Арал» шөгінді бассейн дерін 
зерттеу қарастырылған. «Арал» бассейніндегі жұмыстар 
осы жылдың желтоқсан айында аяқталады. Ал «Сыр-
дария» бассейнін зерттеуге респуб ликалық бюджеттен 
қаржы бөлінеді деп күтілуде.

Облыс әкімінің баспасөз қызметі

МҰНАЙ КОМПАНИЯЛАРЫНЫҢ МҰНАЙ КОМПАНИЯЛАРЫНЫҢ 
ӨКІЛДЕРІМЕН КЕЗДЕСТІӨКІЛДЕРІМЕН КЕЗДЕСТІ

ҚР Премьер-министрі Олжас Бектеновтің 
төрағалығымен өткен Үкімет отырысында су 

тасқынынан туындаған жағдай мен моноқалаларды 
дамыту мәселелері талқыланды.

Төтенше жағдайлар вице-министрі  Бауыржан 
Сыздықов тың баяндауынша, министрлік су тас қы-
ны салдарын жою іс-шара ларын үйлестіруді жал-
ғастыруда. Оған Төтенше жағдай лар министрлігі, 
әкімдіктер, Қорғаныс, Ішкі істер, Ұлттық ұлан, Ұлт-
тық қауіпсіздік комитеті бөлімшелерінің күштері мен 
құралдары жұмылдырылды.

Еске салсақ,  Президент Қасым-Жомарт Тоқаев-
тың төрағалығы мен өткен Су тасқынына қарсы ша-
раларды үйлестіру және қарғын су жүру кезеңінің 
салдарын жою жөніндегі рес пуб ликалық штаб отыры-
сында қабыл данған шаралар мен алдағы іс-әрекеттер 
пысықталды.

Үкімет отырысынан кейінгі облыс әкімі Нұрлыбек 
Нәлібаев тың төр ағалығымен өткен  арнайы мәжі лісте 
су тасқынына қарсы дайын дық мәселелері талқыла-
нып, құзыр лы органдардың жұмыс бағыты айқын-
далды.

Мұнан бөлек, мәжілісте кенеге қар сы көктемгі за-
лал  сыздандыру шаралары, өрт қауіпсіздігі және өзге де 
өзекті мәселелер қаралып, тиісті тапсырмалар бе рілді. 
Облыстық табиғи ресурстар және табиғат пай  да  лануды 
реттеу басқармасы Жаңақорған ауданы әкім  дігімен 
бірлесіп, су қоймаларында кезекшіліктер ұйым  дас ты-
рып, жағдайды тұрақты бақылауға жауапты. 

Сондай-ақ басқарма Қызылорда қа ла сы және ау-
дан әкім діктері, облыстық төтенше жағдайлар депар-
таментімен бір лесіп, орман қоры жерлері мен дала 
өрттерінің алдын алу шараларын қабыл дауы тиіс. 
Об лыстық жұмылдыру дайындығы басқармасына ке-
неге қар сы залалсыздандыру жұмыстарын бекі тіл ген 
кестеге сәйкес, сапалы жүргі зілуін қамтамасыз ету 
тапсырылды. Ал, облыстық денсаулық сақтау бас-
қармасы Конго-Қырым қызбасын емдеуге қа жетті 
дәрі-дәрмек қорын жасақтап, науқастарды дер кезінде 
емдеуге дайын болуы керек.

Аймақ басшысы профилактикалық 
залалсыздандыруды уақытылы жүргі-
зіп, дайындық жұмыстарын жүйелі 
ұйым дастыруды тапсырды.

– Ауа райы жылынысымен кене 
ар қылы кең тарайтын індеттің бірі 
– Конго-Қырым қызбасы. Өткен 
жылы облыста осы аурумен 48 адам 

тіркелген. Зертхана қорытындысымен 
оның  13-нен Конго-Қырым қызбасы 
анықталды. Індеттің алдын алу үшін 
облыстық бюд жеттен қажетті қаржы 
бөлініп, көктем және күзгі маусымда за-
лалсыздандыру жұмыстары жүргізіледі. 
Биыл да профилактикалық жұмыстарды 
белгіленген уақытта бастауды қатаң 

бақылауда ұстау керек. Мал қоралары 
таза болмаса, кенеге қарсы залалсыз-
дандыру жұмыстарының сапасына кері 
әсер етеді. Сондықтан залалсызданды-
руды бастамас бұрын елді мекендердегі 
мал қораларды механикалық тазалау-
дан толық өткізу қажет. Механикалық 
тазалауға бөлінген мемлекет қаржы-
сының тиімді пайдаланылуын бақы-
лауға алыңыздар. Уақ малды дәрілеуде 
тоғыту әдісі тиімді, – деді облыс әкімі.

Жиында облыстық жұмылдыру да-
йын дығы басқармасына кенеге қарсы 
залалсыздандыруды бекітілген кесте-
ге сәйкес, сапалы жүргізу тапсырыл-
ды. Ал облыстық денсаулық сақтау 
басқармасы Конго-Қырым қызбасын 
емдеуге қажетті дәрі-дәрмек қорын 
жасақтап, науқастарға дер кезінде ме-
ди циналық көмек көрсетуге дайын бо-
луы тиіс.

Халық тұтынатын ауызсудың сапасы 
біздің денсаулығымызға тікелей әсер етері 
белгілі. Ал денсаулық арқылы өмір мәнді 
де мағыналы болары анық. Сондықтан да 
ауыз суға санитарлық талаптар қойылады. 
Иісі, дәмі, түсі, лайлылығы сол сияқты оның 
қасиеттеріне әсер ететін заттардың мөлшері 
бойынша бағаланады. Мәселен, темір, марга-
нец, мыс, сульфат тар, хлоридтер, т.б. Судың 
бетінде түрлі қа быршақтар болса, онда таза 
емес деген күдік ұялайды. 

Қазіргі кезде Жаңақорған аудандық са-
ни  тариялық-эпидемиологиялық бақылау 
бас   қар масының бақылауында 37 сумен жаб-
дық  тау нысаны жұмыс істейді. Оның ішінде 
ҚР Экология, геология және таби ғи ресурс-
тар министрлігі Су ресурстары комитетінің 
«Нұра топтық сумен жабдықтау» РМК «Арал 
салы нып жатқан кәсіпорындардың бірлескен 
дирекциясы» филиалы «Жиделі» топтық су 
құбырын пайдаланушы Жаңақорған өнді-
рістік бөлімшесіне 9 елді мекеннің су құбыры 
қарасты. «Жаңақорған ауданының оқшау су-
мен жабдықтау жүйелерін пайдаланушы» 
өндірістік бөлімшесіне қарайтын 28 елді мекен 
су құбыры бар. 

Аудандық санитариялық-эпидемиоло-
гия   лық бақылау басқармасының  мәліме тін де 
аудан халқының 99,9 пайызы орталық тан-

дырылған ауызсумен қамтамасыз етілгені ай-
тылады. 

– Су химиялық құрамы жағынан зиянсыз 
болуы үшін табиғи судың құрамында кез-
десетін заттарға, өңдеу үрдісінде қосылатын 
реагенттерге, адамның іс-әрекеті нәтижесінде 
кездесетін заттарға арнайы нормативтер бекі-
тілген. Көрсетілген нормативтен ауытқуы оны 
тазарту технологиясының қажетті дәре жесін 
айқындайды, – дейді Жаңақорған аудандық 
санитариялық-эпидемиологиялық бақылау 
бас қармасының басшысы Шынар Айдарова. 

Су арқылы жұғатын аурулардың негізгі-
лері – А, В паратифтер, дизентерия, А вирус ты 
гепатиті, тырысқақ.

Рас, бақылауға алынып, тазартылмаған 
ауызсуды пайдалану және құрылыстардағы, 
құбырдағы техникалық апаттар, қарапайым 

жеке гигиена ережелерін сақтамау салдары-
нан түрлі жұқпалы аурулардың пайда бо-
луына әкелуі мүмкін. Сондықтан жұқпалы 
аурулардың таралуының алдын алуда мемле-
кеттік санитариялық-гигиеналық шара лардың 
орны ерекше. Осы талапқа сай су сапа сын 
зертханалық зерттеулер арқылы тұрақты 
бақылау, жабдықтау нысандарына мерзімінде 
дезинфекция жасап тұру керек. Жаңақорған 
аудандық санитариялық-эпидемиологиялық 
ба қы лау басқармасы үнемі мониторинг жүр-
гізіп отырады. 

– Басқарма мониторингтік бақылау бойын-
ша «Ұлттық сараптама орталығы» облыстық 
фи лиалының Жаңақорған аудандық бөлім-
шесіне өткен жыл көлемінде ай сайын сына -
ма лар алынған. Былтыр санитарлық-хи-
мия  лық зертханаға 354 ауызсу сынамасы, 

микро биологиялық зертханаға 411 ауызсу 
сынамасы алынып тексерумен қамтылды, 
сәй кессіздіктер анықталған жоқ. Ал биылғы 
бірінші тоқсанда санитарлық-химиялық және 
микробиологиялық зертханаға 122 ауыз  су сы-
на масы алынып, тексеру кезінде сәйкес сіз-
діктер анықталмады, – дейді Ш.Айдарова.

Сондай-ақ басқарма емдеу-сауықтыру 
орын  дарынан, аудандағы 107 балабақша мен 
мемлекеттік және жеке 51 мектеп, олардың 
асханаларынан, сондай-ақ әлеуметтік ма ңызы 
бар басқа да нысандардан сынама алып оты-
руы керек. Бұл талап ауданда өз дәрежесінде 
жүргізіліп келеді. Елді мекен дердің ауыз-
су сапасы үнемі басқарма бақылауында. Бұл 
жұмыстар күнделікті және ай сайын қада-
ғаланады. 

Нұрмахан ЕЛТАЙ. 
Жаңақорған ауданы

Қызылорда облысы 
аумақтық сайлау 
комиссиясының

ХАБАРЫ

Қызылорда облысынан 
Қазақстан Республикасы 
Парламенті Сенатының 

депутаттығына 
кандидаттарды 
тіркеу туралы

«Қазақстан Республикасын дағы сайлау 
туралы» Қазақстан Республикасының 1995 
жылғы 28 қыркүйектегі Конституциялық 
заңының 14-бабы 5) тармақ ша сына, 73-ба-
бына сәйкес Қызыл орда облысы аумақтық 
сайлау ко миссиясының 2024 жылғы 3 сә-
уір дегі шешімімен Қазақстан Рес публикасы 
Парламенті Сенатының депутаттығына 
кандидат ретінде тіркелді:

1. Алмасбек  Абилкасимович  Есма  ханов, 
1982 жылы туған, қазақ, Қызыл орда об-
лыстық қоғам дық даму басқармасының 
бас шысы, «AMANAT» партиясының 
мүшесі, Қызылорда қаласында тұрады, 
өзін-өзі ұсыну тәртібімен ұсынылған.

2. Абайбек Талгатович  Жунисов, 1974 
жылы туған, қазақ, «Қызыл орда ашық уни-
верситеті» білім беру мекемесінің бірінші 
проректоры, «AMANAT» партия сының 
мүшесі, Қызылорда қаласында тұрады, 
өзін-өзі ұсыну тәртібімен ұсы нылған.

ЖҰМЫС БАҒЫТЫ АЙҚЫНДАЛДЫЖҰМЫС БАҒЫТЫ АЙҚЫНДАЛДЫ

ЗАЛАЛСЫЗДАНДЫРУ ЗАЛАЛСЫЗДАНДЫРУ 
БЕКІТІЛГЕН КЕСТЕГЕ САЙ ЖҮРГІЗІЛУІ ТИІСБЕКІТІЛГЕН КЕСТЕГЕ САЙ ЖҮРГІЗІЛУІ ТИІС

Облыс әкімі Нұрлыбек Нәлібаевтың төрағалығымен өткен  мәжілісте 
Конго-Қырым қызбасының алдын алу мәселелері талқыланып, 

құзырлы органдардың жұмыс бағыты айқындалды.

ТАЗА СУ ІШІП ЖҮРМІЗ БЕ?ТАЗА СУ ІШІП ЖҮРМІЗ БЕ?

«Сыр бойы», «Кызылординские вести», «Ақмешіт апталығы», 
«Ақмешіт жастары» және ауданның барлық басылымдарына 

хабарландыру орналастырғыңыз келсе: 
70-00-52  телефон ы арқылы байланысуға болады. 

E-maіl:  smjarnama@mail.ru

3№51 (20725) 4 сәуір, бейсенбі  2024 жыл

НАЗАР

Әр мамандықтың қоғамда ала
тын өзіндік орны, мәртебесі бар. 
Сондай мәртебелі мамандықтардың 
бірі – құрылысшы. Елді түрлен
діріп, жаңа келбетін қалыптас ты
ратын, яғни көне қаланың жанынан 
жаңа ғимараттар салып, тарихқа өз 
қолтаңбасын қалдырушы тұлға.

Біздің бүгінгі әңгімеміз елінің 
өркендеуіне үлес қосқан атпал 
азамат жайында болмақ. Орынбек 
Пірманұлы Маханбетов 1955 жылы 
20 сәуірде бұрынғы Тереңөзек ау
данына қарасты «Далакөл» ауыл
дық кеңесінің «Жаңаөріс» кол хо
зында дүниеге келген. «Ақ құм» 
ауылындағы онжылдық «Шым
бөгет» орта мектебін өте жақсы 
тә мамдап, Теміртау қаласы Қара
ғанды металлургиялық комбина
тының жанындағы завод – жоғары 
техникалық оқу орнына түсіп, құ
рылысшыинженер мамандығын 
үздік дипломмен бітіріп шықты. 
Еңбек жолын 19781981 жылда
ры облыстық жөндеу құрылысы 
тресіне қарасты «Электросантех
монтаж» мекемесінде мастерліктен 
бастап, одан прораб қызметінде 
асфальтбетон заводының құрылы
сын салып, ел игілігіне пайдалануға 
тапсырды. 

19811984 жылдары «Қызыл
орда құрылыс тресінде» бөлім бас
тығы, 19841998 жылдары аталған 
трестің үй құрылысы комбина
тында бас инженер болып қызмет 
атқарды. Осы уақыт аралығында 
50ден аса көпқабатты тұрғын үй 
салып, 1335А У сериясын жаңа 
97серияға қайта жаңартып, қуаты 
жылына 100 мың шаршы метр үй 
құрылысы комбинатын басқарып, 
өндірісті тоқтатпай іске қосу үшін 
үлесін де, еңбегін де аямады.

20012005 жылдары «Махам
бетов» ЖК, «Промстройпроект» 
ЖШС облыстық филиалында ди
ректорлық қызмет атқарды. «Пром
стройпроект» жобалау инсти
ту  тындағы басшылық қызметі 
ба ры сында Қызылорда қаласында 
қо нақ үй кешендерін жобалап, құ
ры лысын салды.

«100 аурухана, 100 мектеп», 
«Ақбұлақ» бағдарламаларын 
орын дауға қатысып, 20дан астам 

ғи мараттың жобалау жұмыс тарын 
және еліміздің 50ден астам елді ме
кенінің, 5 аудан орталы ғының және 
Ақтау қаласындағы халықаралық 
(Кендірді) демалыс орнының бас 
жоспарын жасады. Қаламызға кө
рік беріп тұрған Ә.Тәжібаев атын
дағы облыстық әмбебапғы лыми  
кітапханасы мен №3 қала лық емха
на ғимараттарының жо ба ларын жа
сап, құрылысын жан дан  дыр ғанын 
да ауыз толтырып ай туға тұрады. 
«Промстрой проект» ЖШСның 
Ас тана, Ақ тау, Алматы, Тал ды қор
ған, Көкше тау қалаларында және 
Өзбек стан ның Ташкент қаласында, 
Қарақал пақ тың Нүкіс қаласында 
да филиалдары болды. 

Жұмыс бабымен Америка Құ
рама Штаттарының үш қала сында 
болып қайтқан кезде, «атабабам 
аяғы тимеген жерді көріп, өмірдің 
жаңа баспалдағына шыққандай 
болдым» деген сөзі әлі есімде. 
Сәу летші адам ел көрсе, жер көр
се, ұшқыр қиял одан сайын қа нат
тана түсетіні рас екен ғой. Аға мыз
дың қолтаңбасы мен еліне де ген 
махаббаты  «Ақмешіт», «Ме рей» 
шағын аудандарындағы көп қа
батты үйлердің қаздай тізіліп жар
қы рауынан сезіліп тұрады. Ол қы
зығы мен шыжығы қатар жү ретін  
құрылыс саласында қан ша тер 
төксе де шаршадым дегенді біл
мейтін. «Мен бақыт тымын, өйткені 
жүрегімдегі маман дығымды тап
тым, құрылыс адамымын, әр салған 
ғимаратыма қарап ләззат аламын» 
дейтін. Салынуына себепші болған 
әр пәтерде қанша отбасы бақытты 
ғұмыр кешетініне қуанып отыра
тын. Құрылысшы мамандығының 
адам баласының өміріндегі орны 
мен еңбегі орасан зор екенін осы
дан сезінеміз.

Тағы бірде, Орынбек ағайымыз 
«құрылысшы болу екінің бірінің 
қолынан келе бермейді, қиындығы 
көп болған соң шыдамай тастап 
кетеді, бұл адамды шыңдайды, 
өмір ге тіке қарауды үйретеді» де
гені бартын. Әріптестері «Орын
бек мырзадан  5 жыл тәжіри бе ал
саң, нағыз құрылыс маманы бо лып 
шығасың» дейтін.

Ол өзінің біліктілігімен, шын

шыл дығымен, іскерлігімен, жауап
кершілігімен, талапшылдығымен, 
«құрылыста қателесуге болмайды» 
деген қағидамен жүретін жайсаң 
жан еді. Қателеспей, еңбегін адал 
атқарғанының арқасы болар, қа
зірге дейін Орынбектің жоба сымен 
қаланған үйлер мен ғимарат тардың  
мұқалғаны, сөгілгені байқалмайды. 
Қазір «жаңа кірген пәтеріміз құлап 
жатыр, сөгіліп жатыр» деген дабы
ра көбейгені рас. Осыданақ аға
мыздың құрылыс сапасына қат ты 
мән бергені байқалады. 

Өмірде ақ көңіл, ақжарқын, па
расатты, тәрбиелі, еңбекқор, жұ
мысты бар жантәнімен беріліп 
іс тейтін, қажырлы, бақытын ең
бек тен тапқан тұлға еді. Сыр 
өңі рінің тарихында есімі алтын 
әріп пен жазылатын қайраткер 
тұл ғаның бейнесін өз болмысына  
қалыптастыра алды. Еңбек жо лын
да Ұлттық экономика министр
лігінің «Құрметті құрылысшысы» 
төсбелгісіне ие болды. 

Еңбекпен өрілген өмірінде хал
қына адал, қалтқысыз қызмет ете 
жүріп, 2021 жылдың 4 тамызын
да аяқастынан өмірден өтті. Ая
улы азамат Орынбек Пірманұлы 
Махамбетовтің жарқын бейнесі 
жү регімізде мәңгі сақталады.  

Бауыр деген қымбат екен 
бәрінен,

Жанды аямай жолыңа сенің 
құрбан ем.

Әттең дүниеай неге тарсың 
пендеге,

Бар болғаны мынау жарық 
дүниеде.

Жалт еткендей өте шықтың 
өмірден!

Гаухарбек ДОСПЕНБЕТ, 
інісі

ЕҢБЕГІ ЕЛГЕ ТАНЫМАЛ 
АЗАМАТ

Кез келген елдiң экономикалық күш-қуаты мен 
әлеуметтiк тұрақтылығы құрылыс саласының дамуына 

тiкелей байланысты. Мемлекет басшысының қолдауымен 
елiмiзде құрылыс саласын дамытуға барынша жағдай 

жасалды.

Табиғат байлығының бірі ор
ман екені барлығымызға белгілі. 
Олардың қоршаған ортаны қор
ғаудағы маңызы өте зор. Айта кет
сек, олар су режимін бірқалыпты 
ұстап, топырақты түрлі эрозиялар
дан сақтап қана қоймай, ауаны улы 
газдардан тазартып, от тегі бөліп 
отырады. Табиғат тепетеңдігін 
сақ тап тұрушының не гізгі се беп
шісі ол – орман. Алай да орман 
қорындағы әртүрлі өсім діктер мен 
жануарларға үлкен залал тигізетін 
қатердің бірі өрт болып табыла
ды. Өрттің негізгі себеп теріне 
тоқталсақ, олардың табиғи фактор
лар есебінен орын алатыны өз ал
дына, адамзат тарапынан себепші 
болуы басты мәселе болып қала 
береді. Осыған байланысты:

Облыс тұрғындары төменде 
көр сетілген ережелерді сақтауы
ңыз ды сұраймыз:

 шабындық, егістік, орман 
алқаптарында қураған шөптерді, 
қоқыстарды өртеуге және бақы
лаусыз қалдырмауға жол бермеуді;

 ауа райы құрғақ, ыстық және 
қатты жел кезінде алау жақпауды; 

 демалыс орнынан кетерде 
алауға су құйып, құм немесе то
пырақ сеуіп кетуді. Жанып жат  қан 
қалдықтар мен сіріңкені лақ тыр
мауды;

 егер өрт аумағында болсаңыз 
өзіңіздің күшіңізбен сөндіру мүм
кін болмаса, оның таралу бағытын, 
және шығу бағдарын анықтап құт
қару қызметіне 101, 112 нөмірі 
арқылы хабарлауды.

Орман, тоғайлы, далалық ал
қап тарда өрт қауіпсіздігі ереже ле
рін бұзғаны үшін кінәлі тұл ға лар 
жергілікті атқарушы орган дар, по
лиция қызметі, орман шаруа шы
лығы мен төтенше жағдайлар қыз
меті қызметкер лерінен мобиль дік 
топтар мен әкімшілік жауапкер
шілікке тартылатыны жөнінде ес
кертеміз. 

Өрт – тілсіз жау. Орман, 
тоғайлы, далалық алқаптарда 
өрт оқиғаларын болдырмас үшін 
қарапайым қауіпсіздік шараларын 
сақтауды ұмытпайық!

«Қызылорда орман және 
жануарлар дүниесін қорғау 

жөніндегі мемлекеттік мекемесі» 
КММ

Табиғатты өрттен сақтайық!

Мен ұл-қыз өсіріп, немере 
тәрбиелеген,ұзақ жыл білім 
мен тәрбие беру саласында 

еңбек еткен, пионер вожа-
тый, мұғалім, оқу ісі орынба-

сары, кабинет меңгерушісі, 
кәсіптік-техникалық училище 

директоры, облыстық білім 
басқармасының бас маманы 
болған адам ретінде өмірден 
түйген тәжірибемді қысқаша 

бөлісіп, пікір-ұсыныстарымды 
жеткізгелі отырмын.

Ұрпақ тәрбиесі туралы адам 
баласы жаратылғалы бері ай
тылып та, жазылып та келеді. 
Адамзат жер бетінен жоғалып 
кеткенше осылай бола береді, 
тек заман ағымына қарай өзге 
ріп, күрделеніп отыруы ықти
мал.

Біздің мектеп – кемеміз оқу
шыларды білім мұхитында жүз
діруде келелі табыстарға жет
кенмен, тәрбие мәселесінде 
кі  бір тіктеу басым. Өйткені «тәр
бие» сөзі көп айтыла да бермейді. 
Оқушылар, жастар арасындағы 
келеңсіздіктердің күрделенуі, 
яғни, бабаларымыздан қалған 
ұлттық құндылықтарымыздың 
құлдырауы, оқушы қыз дар дың 
жүкті болуы, суицид, мектептегі 
төбелес, оқушы лар дың мектеп 
ішінде суық қарумен жүруі, т.б. 
жат қылықтардың етек алуы 
осы олқы істерімізден деп ой
лаймын. Жауырды жаба то қып, 
кемшін тұстарымызды жа сы
рудың (кімнен екені бей мә лім) 
негізсіз екенін, сөзден іске кө
шетін уақыт өтіп бара жат қанын 
түсінсек екен.

Бір мысал, сыныптарда өтетін 
«Тәрбие сағатына» 45 минутақ 
беріледі. Өкінішке қарай, бұ
ның аты «Тәрбие сабағы» емес, 
«Тәрбие сағаты» (класный час) 
және ол 67 сабақтарға ысы ры
лып қойылады. Азанда са ғат 
жетіде оянатын шәкірттің түс
кі сағат екідегі «Тәрбие саға
ты на» қандай ынтамен келе ті
ні де белгілі. Сондықтан олар 
«6сабақ азап сабағы, 7сабақ 
ма зақ сабағы» деп атап жүр. Осы 
санаулы минуттарда нені айтып, 
нені көрсетіп, неге тәрбиелеп 
үлгереміз? Нәтижесінде тәрбие
лік шаралар мазмұнсыз, діттеген 
жерден шықпай, шараның мәні 
толық ашылмай, сүреңсіз өтеді. 

Не істеу керек? Менің ойым
ша, сабақ кестесіндегі кей бір 
пәндерді (ондай пәндер бар) 
алып тастап, «Тәрбие саба ғын» 
негізгі пән (мысалы, «Адам гер
шілік» пә ні) деп атап, оған ке
мінде аптасына 2 сағат бөліп, 
сапасына, мазмұнына қа таң 

қадағалау қо йылғаны жөн. Ал 
«Адамгершілік» пәнін жаңа лау
азым иесі, пединститут, уни  вер 
ситеттің тәрбие факуль тетін бі
тірген арнайы тәрбиешіпедагог 
жүргізуі керек. 

Техникалық жоғары оқу 
орын дарымен біріктірілген пе
дагогикалық жоғары оқу орын
дарын бұрынғыдай өз алдына 
дербес оқу орны етіп қайта құ
рып, пединститут, университет 
аясын кеңейтіп, «Тәрбие беру 
факультетін» ашу керек. Бұл 
факультетте «Мектепке де йінгі 
тәрбие», «Бастауыш сы нып  
тар дағы тәрбие», «Негізгі мек 
теп тегі тәрбие», «Жоғары сы
нып тардағы тәрбие», «Студент 
жастар тәрбиесі» және «Ата
аналар тәрбиесі» бөлімдері бо

луы шарт. Біз бала тәрбиесінде 
не нәрсеге қол жеткізе алмай 
жатырмыз десек, ол – атаана
лармен жұмыстың өтемөте 
кемшіндігі. Атааналарға педа
го гикалық тәрбие мен білім беру 
мәселесі құпиясы ашылмаған 
күйі қалып отыр.

Мектептердегі атаана
лар ко  митеті жұмысы өз мис
сиясына, діттеген жеріне қол 
жеткізе алмай келеді. Ал қазір 
жапатармағай «Республикалық 
атааналар бір  лестігі», «Ата
аналар акаде мия сы», «Атаана
лар қа уым дас тығы», «Белсенді 
атааналар клу бы», «Ынталы 
атааналар тобы – Группа ак
тивних родителей» құрылуда. 
Ойидея дұрыс,  әрқайсысымыз 
әр жерден шулай бергенше бір 

қа уым дастыққа ма, бірлестікке 
ме бірігіп, бір орталық, ұйым 
құрайық. Оқуағарту ми нистр
лігі жоғарыда аталған қауым
дас тық, бірлестіктермен бірігіп, 
сол орталықтың жарғысын, бағ
дарламасын жасаса, одан арғы 
орындалуы тиіс жұмысты ми
нистр ліктегі тәрбие бөлімінен 
бөлінген арнайы маманға жүк
теп, нәтиже сол маманнан талап 
етілсе, іс оңға басатын сыңайлы.

Әдетте, мектептегі тәрбие, 
отбасылық тәрбие, қоғамдық 
тәр биені үштік одақ деп ата сақ 
та, оның 6070 пайызы отба сы
ның үлесіне тиесілі. Осыны кей
біреулер мойындамайақ жүр, 
өкінішті.

Қазіргі «Қосымша білім беру 
оқу орталығы», «Қосымша білім 
және тәрбие беру орталығы» бо
лып, мектептеріміз бастауыш, 
негізгі, орта білім және тәрбие 
беру мектептері болып аталуы 
керек. 

Еліміз оқуағартудың, бі
лім берудің жоғары деңгейіне 
көтерілді. Олай болса, министр
ліктің атауы «Білім және тәрбие 
беру министрлігі», облыс тарда
ғы атауы «білім және тәрбие 
бе ру басқармасы», «аудандық 
(қа лалық) білім және тәрбие 
беру бөлімі» деп аталса, яғни, 
білім сөзінің қасында тәрбие 
сө зі қатар жүру керек. Сөйтіп, 
тәрбие сөзін және оның ма ңы
зын оқушылардың, жас тар  дың, 
халықтың санасы на осы  лай 
біртіндеп сіңіре бе руі  міз қажет 
сияқты. 

Білім және тәрбие министр
лігі «Жастарды тәрбиелеудің 
рес публикалық орталығын» 
ашы п, «Қазақстан Республикасы 
Жас тар одағын» құруға, жастар 
тәрбиесіне арналған «Қа зақстан 
жастары» газетін («Жас тар да
уысы», «Ел ертеңі», т.б.) ашуға 
дәнекер болса қанекей. 

Бүгінде мектептегі тәрбие 
жұмысын, жалпы жастар тәр
биесін жаңа уақыт үдерісіне қа
рай жаңаша көзқарас, жаңаша 
бағыт күтіп тұр. «Ештен де кеш 
жақсы» деген ғой, уақыт оздыр
май іске кіріскен абзал. 

Оқутәрбие мекемелері, қо
ғам, елжұрт Әділетті Қазақ
стан  ның Адал азаматын тәр
бие леудің жаңа жолын қалайда 
табуға тиіспіз. 

Қысқасы, кемел тәрбие бе
ріл мей келісті ұрпақ өспейді, 
бұл – дәлелдеуді қажет етпейтін  
аксиома.

Оразбай ҚОСАНОВ,
ҚР Білім беру ісінің үздігі, 

ардагер-ұстаз

РЕДАКЦИЯ ПОШТАСЫНАН

– Дариядағы су жағдайына байла
нысты биыл жалпы егіс көлемін 6,4 
мың гектарға азайту межеленіп отыр. 
Оның ішінде күріш 5 мың гектар. 
Есесіне әртараптандыру ба ғы тында 
суды аз қажет ететін малазықтық, май
лы және картоп, көкөніс дақылдарын 
арттырамыз. 2022 жылдан бері об
лыс әкімінің тікелей тапсырмасымен 
тұрғындар өзінөзі әлеуметтік ма
ңызы бар картоп, көкөніс, бақша өнім
дерімен қамтамасыз етуі үшін тиісті 
ісшаралар қолға алынды. Оған ниет 
білдірген азаматтар саны жылдан
жылға көбейіп отыр. Биыл 5 мыңға 
жуық отбасы 3179 гектарға кар топ, 
көкөніс, бақша дақылдарын еге ді деген 
жоспар бар. Бұл аймақта азықтүлік 
қауіпсіздігін қамтамасыз етуге оң 
әсерін тигізді. Нәтижесінде биыл 929 
гектар картоп, 865 гектар көкөніс, 1386 
гектар бақша дақылдарын егуге жер 
дайындалуда, – деді облыстық ауыл 
шаруашылығы және жер қатынастары 
басқармасы басшысының орынбасары 
Ерсұлтан Апетов. 

Облыста су үнемдеу технология
сын пайдалану арқылы егіс көлемін 
2,3 мың гектарға ұлғайту көзделуде. 
Ол былтыр 872,5 гектарды құраған еді. 
Мұндай жаңашыл әдіске көңіл бөлген 
шаруашылықтар саны артып келеді. 
Олардың қатарында тамшыла тып суа
ру әдісімен «Таң ЛТД» ЖШС жүгері, 
«Qaratau Fruits» шаруа қожалығы 
қар қынды бақ, «Ер Әлі» шаруа 
қожалығы картоп, көкөніс, бақша, 

жаңбырлатып суару әдісімен, «РЗА 
Агро» ЖШС  сүрлемдік жүгері, «Gamil 
Pro» шаруа қожалығы жоңышқа, 
«Жетікөл жер» ЖШС күнбағыс, «Бе
реке» шаруа қожа лығы жоңышқа, 
жүгері егуді жоспар лап отыр. 

Тұқымның жайы 
қалай?
Облыс диқандары күріштің сапа лы 

тұқымын дайындауға баса назар ауда
руда. Алдағы егіске қоймада 21,3 мың 
тонна тұқым бар. Оның ішін де 48,4 
тонна суперэлита, 448,5 тонна элита 
болса, қалғанын ІІІІ репро  дукциялы 
және көбейтілген тұ қым дар құрайды. 
Айта кетсек, биыл кү ріш тұқымының 
2,4 пайызы – отан дық, қалғаны – ре
сейлік және украиналық сорттар. 
Отан дық сорттардан «Маржан», «Сыр 
сұлуы» өндіріске енгізілсе, жергілікті 
диқан дар ресейлік «Янтарь», «Лидер», 
украи налық «Премиум», «Виконт», 
«Мар шал» сорттарын да тиімді пай
дала нып келеді.

Кейінгі жылдары ди қандар әрбір 
сорттың өсу мерзіміне жә не өзге де 
талаптарға баса назар ау дарып келеді. 
Оның себебі де жоқ емес. Біріншіден, 
күріш негізінен суда тұратын дақыл 
болғандықтан, кей бір шаруашылық 
құрылымдары өсу мерзімі тиімді 
түрлерін таңдауға тырысады. Енді бірі 
тұтынушылар талабына сай сорттарды  
таңдайды. 

– Бұрынғы жылдары облыста не

гізінен «Маржан» сортына мән бе
ріліп келді. Одан кейін ресей лік 
сорт  тар өндіріске енгізіліп, өз тиімді
лігін дәлелдей түсті. Қазір диқандар 
украиналық сорттарды егіп, өнім алуға 
бет бұра бастады. Ең бастысы, сапалы 
өнім шығаруға көңіл бөліп отыр, – 
деді Е.Апетов.

Сондайақ облыстың ауыл шаруа
шылығы құрылымдары 938 тонна жаз
дық бидай, 736 тонна күздік бидай, 
48,9 тонна арпа, 10,8 тонна тары, 67,6 
тонна дән жүгері, 5,6 тонна күнбағыс, 
108,5 тонна мақсары, 13,5 тонна соя, 
21,8 тонна сүрлемдік жүгері және 298 
тонна жоңышқа тұқымын жинап, бұл 
бойынша толық қамтамасыз етілген.  

Қазір қажетті ми  не ралдық тыңайт
қыштың 84,4 па йы  зы қолда тұр. Бұл 
бағытта шар  уа  шылықтар оны жет
кізуші меке ме  лермен келісімшарт 
жасау арқы лы сатып алуда. Сон
дайақ ауыл шаруа шы лығы тауарын 
өндірушілер иелі гіндегі 3799 тех 
ни  каны толықтай жөн деу ден өткіз 
ген. Олардың бар лығы көктемгі дала 
жұмыстарына қа тысуда. Оның ішін
де 1890 трактор, 491 соқа, 258 тұқым 
сепкіш, 822 трактор тіркемесі бар. 
Биыл ауыл шаруа шылығы құры лым
дары 253 тех ника сатып алды. Жал
пы құны – 9,3 млрд теңге. Осының 
нәтижесінде машинатрактор паркі 4,5 
пайызға жаңартылған. 

Жыл басына дейін шаруашылықтар  
«ҚазАгроҚаржы» АҚ арқылы 3,3 
млрд теңгеге 85, лизингтік компания
лар арқылы 1,8 млрд теңгеге 31, өз 

қаражаты есе бінен 4,2 млрд теңгеге 
137 ауыл шаруа шы лығы техникасын 
алды. 

Арзандатылған 
жанармай игілігін 
көреді
Облыста жанармаймен қамтама

сыз ету бағытында нақты жұмыстар 
жүргізілуде. Көктемгі дала жұмыс
тарына барлығы 12,9 мың тон
на арзандатылған дизель отыны 

қарастырылған. Ол наурыз, сәуір, 
ма мыр, маусым айларына бөлінген. 
ҚР Ауыл шаруашылығы министр лігі 
бекіткен қағидаға сәйкес арзан да
тылған дизель отынын айқындау мақ
сатында облыстық комиссия құрыл
ған. Нәтижесінде «Жібек жолы ЛТД», 
«РК Мұнай», «Жаңақорған Ойл», 
«Petro Retail» ЖШС секілді опера
торлар анықталды. Бекітілген кестеге 
сәйкес ақпан айына бөлінген 3,5 мың 
тонна дизель отынының басым бөлігі 
жеткізілді. Оның 1,8 мың тоннасын 
опе раторлар шаруашылықтарға 1 лит

рін 247250 теңгеден босатты. Ендігі 
кезекте наурыз айына бөлінген дизель 
отынын жеткізуге көңіл бөлінуде. 

– Қызылорда қаласы мен барлық 
аудандардағы су шаруашылығы ны
сандарын көктемгі су алу науқанына 
дайындау былтыр күзде жоспарланған 
еді. Қазірге дейін шаруашылықаралық 
каналдар 83, ішкі шаруашылық ка
налдары 87, гидротехникалық құры
лыстардың магистралдық каналдары 
66,7, насос қондырғыларын жөндеу 93, 
гидробекеттерді жөндеу 89 пайызға 
орындалды.  Облыста 49,9 мың гек
тар шабындық, 4,4 мың гектар жер 
ыл ғалдандырылып суарылды, – деді 
басқарма басшысының орынбасары.

Аудандар бойынша жинақталған 
мәліметке сәйкес, биылғы дала жә не 
егін егу жұмыстарына ор таша бол
жамдық қажетті қаржы кө лемі 26,7 
млрд теңгені құрап отыр. Ол қаржы 
шаруашылықтардың өз есебінен, «Аг
рарлық несие корпорациясы» және 
басқа да көздерден тартылды. Бүгінге 
дейін жоспарланған қаржының 88,8 
(23,4 млрд теңге) пайызы тиісті 
мақсатқа жұмсалды. 

Еңбеккерлер көктемнің жайлы 
күн дерін пайдаланып қалуға күш са
луда. Басты дақыл – күрішті дер мезгі
лінде егу ертеңгі күні мол өнімге негіз 
қалайды. Сондықтан бұл бағытта ди
қандар уақытпен санаспай, еселі еңбек 
етіп жатқан жайы бар. 

Әділжан ҮМБЕТ, 
«Сыр бойы»

САН САЛА

Ауру астан екені ғылыми 
тұрғыдан да, адамның күнделікті 
ұстанатын өмір салтынан да атам 
заманнан дәлелденіп қойылған. 
Дүниежүзілік Денсаулық сақтау 
ұйымының денсаулыққа пай-
далы, пайдасыз ас мәзірінің ті
зімі – өз алдына бір төбе. Дау 
қа рындастан шығатынына да 
дау айтуға болмас, өйткені, 
атам қазақ қазақ болғалы жер 
дауы мен жесір дауы, қаракөз 
қарындастың арнамысына бай-
ланысты дау бүгінгі күні өзгеше 
сипат алғаны болмаса, өзекті 
күйінде қалғаны өтірік емес.

Ал ақыл жастан екенімен 
ке лісуге де, келіспеуге де бо ла
ды. Туымызды төрге шы ға  рып 
жатқан спорт сала сын  да ғы жа-
старымызды көр ген де қуа насың, 
ал енді бір жас тары  мыздың 
мем лекеттің мил  лиард   таған 
қар  жысына бола ша ғымызды 
баян  ды етеміз деп шетел асқа
ны  мен қай тарымы болма ғанына 
қын жыласың. Сонымен бірге 
өмір көрген, та лайлы тағ дыр дың 
ыстықсуы ғында ысылып шың
далған, жа ман әдеттен аулақ, 
оқығанто қығаны, көр гентүй
гені, жас тарға берер тағы лым
тәр биесі мол, құй мақұлақ қазы
налы қа риялардың да жетерлік 
екенін жоққа шығаруға болмай-
ды.

Қандай да бір жақсылыжа
манды әңгіме, үйренетін, жи
ренетін, озығы бар, тозығы бар 
салтсананы, әдетғұрыпты на-
сихаттайтын өнегеліөсиетті әң
гіме, тіпті қажетіңе жарайтын да, 
жарамайтын ісәрекет, қағытпа
қалжыңдарды көпшіліктің басы 
қосылған жерде естіп те, көріп 
те қалып жатасың.

Он саусағынан өнері там
ған нағашы ініміз зейнетке 
шығып Байқоңырдағы өз ша
ңы рағында шағын басқосу өт 
кізді. Теміржол саласында жұ
мыс істеген ініміздің қолы  нан 
келмейтіні жоқ десе болады. Те
мірдің пірі Дәуіт ғалей киссалам 
пайғамбардың тыр нақтай бол-
са да ықыласы түскен шығар, 
темірден түйін түйетініне қо са, 
ағаш өңдейтін ұсталығы бар. 
Көлік жөндейді, «костоправ» 
дейтін бе еді, ондай да өне
рі бар, оның жасаған сварка, 
авто генінің ізі білінбейді деп 
мақ тайтын шеберлігін көр ген
дер. Қысқасы, сегіз қырлы, бір 
сырлы. Құдай осынша өнер
мен бірге өзінің дегені бол ма 
са, өзгенің айтқанына көн бей 
тін қырсықтықты қоса бе  ріпті. 
Үйіне барғанымызда сол ініміз 
айтып отыр, «зейнет ке шы ғып 
жатқанымда, меке ме бас шы
сы нан бастап ұжым дас тарға 
дейін, «әлі де тұғырдан тү
сетіндей шаршап тұрған жоқ
сыз, ең болмаса екіүш жыл 
қа лып, соншалық жан қи на
майақ еркіңізбен жұмыс іс
теңіз, жастарға шеберлігіңізді 
үйре тіңіз, өзіңіз сияқты маман 
тәр биелеп шығарыңыз» деп жа
лынғандай болып еді. «Зейнет 
жасына келген қандай маман 
болса да, жұмыссыз жүрген 

жас тарға орын босату керек, ше-
бер болуды шын қалаған адам 
ешкім үйретпейақ, өзі талап 
қылады. Жетектеп қосқан тазы 
түлкі алмайды» деп, қалмадым» 
дейді. Мүмкін, бұл ініміздің ай-
тып отырғаны дұрыс та шығар, 
дұрыс болмауы да мүмкін. Өйт
кені үлкен ұжымда кімнің кім 
екені бесенеден белгілі. Он дай 
жерде күріш арқасында су ішкен 
күрмектей күнін көріпжүрген дер 
де, со ған керісінше, саусақпен 
са нарлық болса да, әлгі ініміз 
сияқты он саусағынан өнері 
там  ған, ұжымның өрге басуына 
әжептәуір үлес қосып жүрген 
жандар да болатыны рас. Егер 
көпшілік қалап, қолқалап жатса, 
сондай қалаулы жандардың өмір 
тәжірибесін зейнетке шыққан 
соң да пайдаланып жатса, оның 
қандай айыбы бар. Нағашы іні
мізге осыны айтқанымызбен, 
бірбеткей жақынымызды көн
діре алмадық.

Ертеде бір хан жасы кел-
ген қарт кісілерді күтіпбағуға 
кететін қаражатты үнемдейміз 
деп, алпыстан асқан үлкен
дер дің бәрін өлтіруге жарлық 
шығарыпты. Бұл жарлыққа тек 
бір жігіт қана бағынбай, ал-
пыстан асқан әкесін сандыққа 
жасырып ұстапты. Бір күні хан 
елдегі жас жігіттерді жинап 
жорыққа алып шығады. Жо
рыққа «керекжарағымды сал
дым» деп, әкесін салған сан
ды ғын арқалап әлгі жігіт те 
шы ғыпты. Жолда теңіз жаға
сындағы жарқабаққа демалуға 
тоқтағанда, көпшілік теңіз тү
бінен жарқырап сәуле шашып 
жатқан асыл тасты көреді. Хан 
жауынгерлерге теңіз тұң ғиы
ғын да жатқан асыл тасты алып 
шы ғуды және онсыз оралмауды 
бұйырады. Жарқыраған асыл 
тасты белгісіз себептермен жо
ғары шығара алмаған жауын-
герлер біртіндеп теңіз түбінде 
қала береді. Сандық ішінде жат
қан әкесі ақырындап баласы-
нан сыртта не болып жатқанын 
сұрайды. Баласы жағдайды 
жет кізіп, өзінің де кезегі жа
қын қалғанын айтқан кезде 
әке сі: «Балам, теңіз жиегіндегі 
жар қа бақтың үстінде ағаш өс
кен бе?» десе, баласы: «иә, 
ағаш өсіп тұр» дейді. «Асыл 
тас ты теңіздің түбінен емес, 
ағаш тың басындағы құстың 
ұясынан табасың» дейді әкесі. 
Шындығында, жігіт ағаш ба
сындағы құстың ұясынан сәу
лесі теңіз түбіне түсіп тұрған 
жұдырықтай гауһар тасты алып, 
ханға әкеліп береді. Таңғалған 
хан мұның сырын сұрағанда, 
жігіт шынын айтыпты. Қария
ның тапқырлығына риза болған 
хан өзінің ағаттығын түсініп, 
жарлығының күшін жойған 
дейді.

Әрине, аңыз, сонда да «алты 
құлаш наркескеннің алтыақ қа
рыс қыны бар, адам сенбес өті
ріктің әлдеқандай шыны бар».

 Әлімжан ҚИЯС.
 Қазалы ауданы

«Асыл – тастан, ақыл – жастан, ауру – астан, дау – 
қарындастан» деп түйіндепті ата-бабаларымыз. Асыл 
тастан екені рас. Өйткені, алтын-күміс, неше түрлі 
бағалы металдар, теңіз түбінен түзілетін інжу-маржан, 
асыл тастардың негізі мыңдаған, тіпті миллиондаған 
жылдар бойы құм мен тастың белгілі бір кезеңдерден 
өтіп барып қымбат қазынаға айналатыны ғылымда 
дәлелденген. 

КІШІГЕ  АЗЫҚ

ҮЛКЕННІҢ 
АҚЫЛЫ – 

– «Мұзбалақ» фильмін, «Ер Төс
тік» ертегісінің желісімен ұлттық ой
ынды анимацияладыңыз. Бұл идея
лар қайдан, қалай келді?

– Ертегіні де, ойынды да құрастыруға 
ұлттық фактор әсер етті деуге бола-
ды. Басқалар секілді мен де бала ке
зімнен мультфильмді жақсы көріп, 
асы ға күте тін мін. Мысалы, «Наруто» 
ани месі, «Ава тар» мультфильмін әлі 
күнге дейін сүйіп қараймын. Кейіннен 
анимациялық туын дыларды кімдер, 
қа лай жасайтыны қызықтыра баста-
ды. Кинотуындылардың жасалу жолы, 
кәсіби камераға түсірілетіні түсінікті. 
Ал мультфильм қалай жасалады деген 
сұрақ туындайтын. Әкем – ұлтжанды 
кісі. Оқушы кезімнен ұлттық рухың 
әлсіз, санаң дамымай жатыр деп қинап 
болса да «Алпамыс батыр» жырын, 
«Ер Төстік» ертегісін, өзге де жыр
дастандарды оқытатын. Әрине, сол сәт
те ескі жырдастандарды осыншама 
қиналып оқудың не керегі бар деп ойлап, 

қадірін түсінбедім. Аса қызық болмады. 
Ал кейін ержете келе, тарихта болған 
кейіпкерлер туралы жырдастандарды, 
батырлар жырын оқудың маңызын, құн
дылығын түсіне бастадым. Әлем ба ла
ларының, тіпті, ересек көрерменнің на-
зарын жаулаған «Наруто» секілді ұлттық 
болмыстағы анимациялық фильмдер жа-
сау керек деп шештім. 

Бұрынғы уақытта әжелер институты 
болған. Неге бізде батырлар көп десеңіз, 
ұланғайыр даланы ұрпағына мұра етіп 
сақтап қалған бабалардың барлығы 
да кішкентайында құймақұлақ болып, 
атаәжесінің аузынан батырлар жырын 
тыңдап, жаттап өскен. «Өскенде мен де 
батыр боламын, елді қорғаймын» деген 
ұлттық рухты бойына сіңіретін болған. 

Қазіргі балалардың атаанасы, ата
әжесі бар болған мен, олардың көбісінің 
бала тәрбиелеуге уақыты жоқ. Бүгінгі 
күні баланың тәр биешісі – смартфон. 
Демек ұлттық бол мыс тағы қазақ тілді 
контенттерді мей лінше молайтып, сұра
нысқа сай түрлі ба ғыттағы ақпарат кө зі
мен қамтамасыз ете алуымыз керек. Сон
дықтан жобаларым қазақ ауыз әде биеті 
кейіпкерлерімен тікелей байла нысты. 

Мультфильмдер – ертеңгі ел басқара
тын, елімізді алға жылжытатын жас 
ұр  пақты тәрбиелеуші негізгі құрал. 
Онда ғы кейіпкерлерге ұқсап баққысы 
ке ле тін діктен өмірдегі адалдық пен 
ерлікке құштар болады. Өкінішке қа
рай, кіш кен тайымыздан «өрмекші адам» 
сияқты кейіп керлерге еліктеп өс тік. 
Қазіргі күні ол туынды лардың те рең 
мағынасы жоқ, тек анима циялық тұр
ғыда шебер жасалғанын түсіне баста
дым. Енді менен кейінгілер өзгенің дү
ние сіне телмірмесе деймін. 

– IT саласына қалай келдіңіз?
– IT саласына келуіме түрткі болған 

– 3D анимация. 7сыныпта Қы зыл
ордадағы дарынды балаларға арнал
ған мектепинтернатқа түстім. Ол жақ
та 5 жыл білім алдым. Ал туған ағам 
қазақтүрік лицейінде оқыған еді. Ол 
кезде технология жағынан ең үздік 
мек теп сол болатын. Осылайша ағам 
бағытбағдар көрсетіп, «3D макс» де-
ген бағдарламаның кітабын сатып алып 
берді, яғни, кітаптан алғаш рет осы 
анимация түрінің алгоритмі мен бағ
дарламасын үйрене бастадым. 2010 
жылдардың шамасы болу керек. Ин-
тернет те нашар, ноутбук те тапшы. 
Соған қарамастан ішкі қалауым мен 
болашақта қол жеткізуім керек деген 
мақсаттарым нөлден бастап үйреніп алу-
ыма, ізденуіме түрткі болды. Осылайша 
13 жасымда болашақта қазақтың болмы-
сын, ұлттық танымын әлемге таныта-
тын, әдебиетінің жауһарларын көрсете 
алатын анимациялық туындыларды 
жасаймын деген мақсат қойдым. Әлі 
күнге дейін осыған қол жеткізу, қазақша 
анимациялық контентті дамыту жолын-
да еңбек етудемін. 

Оқушы кезде балалар алдына нақты 
мақсат қоймайды. Армандай алуы мүм
кін. Алайда мақсат – жоспарлы түрде 
ұзақ не қысқа мерзімде іске асатын адам
ның ішкі қалаулары. Тіпті кей 11сынып 

оқушылары да өзінің кім боларын, нені 
қалайтынын білмейді. Бұл – қалыпты 
дүние. Дегенмен болашағына нық қадам 
баса алуы үшін мектеп кезінен бала-
мен сөйлесіп, ішкі қалауын, шешімін 
өзі нен сұрау керек. Елде университет 
бі тір геннен кейін де 3D анимация ны 
оқы татын арнайы оқу орны жоқ. Сол 
үшін де С.Демирел университетіне IT 
ма ман  дығына түстім. Қызығушы жас 
тол қынға анимациямен айналысу үшін 
осы мамандықты меңгеріп шық қаны 
жет кілікті екенін айта кетейін. Анима
ция ның тілін түсінсе, әрі қарай адамның 
шы ғар машылық идеяларының жемісіне 
бай ланысты.

– Арнайы академияңыз бар. Ал 
шәкірт тәрбиелеуді қашан бастады
ңыз?

– Шын мәнінде оқушы кезімненақ 
шәкірт тәрбиелеп келемін. 10сыныпта 
жүргенде Халықаралық INFORMATIC 
конкурсына қатысып, күміс медаль 
иегері атандым. Нәтижесінде Қазақ стан
ның кез келген ЖООға тапсыра алатын 
грантқа ие болдым, яғни, грантқа ие 
болу 11сыныпта информатика саба
ғынан босатылып, оқымауға рұқсат 
етіл ді деген сөз. Алайда сабақтың ор-
нына көшеде қыдырып, ойын ойнап 
жүр медім. 11сыныпқа көшкен соң мек-
теп директорына кіріп, ұсыныс жасап, 
өзім нен төменгі сыныптарға IT саласы 
бойынша бар білетінімді үйреткім ке
летінін айттым. Осылайша директор 
Балзия апайдың қолдауымен мектеп-
те арнайы үйірме ашылып, 2 ай бойы 
балаларға сабақ бердім. Курс соңында 
арнайы диплом бергенім де есімде. 
Алғашқы курсымның сертификаттары-
на директордың, менің қолым қойылып, 
мектеп мөрі басылды. Кейін сабақ бер-
ген оқушыларымның арасында дәл 
осы бағытты таңдап, IT мамандығына 
грантқа түскендер де болды. Қазір 
Нар хоз университетінде аға оқытушы 
қызме тіндемін. 3D анимация бойынша 
осы кезге дейін 200ден аса шәкірт даяр-
лап шықтым. Сонымен қатар С.Демирел 
университетінде экспертпін. 

Қазір «Дансай академия» деп атала-

тын онлайн анимация академиям да бар. 
Академиядағы анимация курстарына кез 
келген жастағы қазақстандық қатысып, 
сала бойынша қазақша білім алуына 
мүмкіндік бар. 3D анимация бойын-
ша алғашқы қазақша кәсіби курстарды 
дайындап, білімімді бөлісіп жүргенім, 
«болмасаң да ұқсап бақ» дегендей қазақ 
балаларының қазіргі жетілген техноло-
гияларды максималды дәрежеде мең
геруіне септігімді тигізе алуым – мен 
үшін үлкен бақыт. Себебі өзім анимация-
ны ағыл шын тілінде оқып, үйренгенмін. 
Ба залық білім, теорияның барлығы ағыл
шын тілінде жазылған. Қазақ тілінде 
оқулықтар жоқ. Сондықтан қа зақ тілінде 
қазақ балаларына үйрете алға ныма, әсер 
еткеніме шын жүректен қуа ныштымын. 

Студенттердің көбісі ағылшын тілін 
білмейді. Сондықтан мен екі ортадағы 
кө пір сияқтымын. Неге қазақ тілінде 
үйренуі керек? Себебі болашақ қазақ 
балаларына контент ұсынатын әрбір 
аниматордың өзінің болмысы, жаны 
қазақ болуы тиіс. Жапондықтардың ани
мелерін көрсеңіз, тіпті орыс кейіпкерлер 
де жапондық бей немен салынады, яғ
ни, контенттің қай дан шыққанын, кім 
жасағанын бірден біліп отырасыз. Біз де 
жапондықтардың тәжіри бесіне сүйеніп, 
ұлттық болмысы бойында қалыптасқан 
қазақ балаларына қолдау көрсетіп, қа
зақша мультфильмдердің санын да, са-
пасын да арттыруымыз қажет. Мәселен, 
өзіміздің «Алдар көсені» жасап шыққан 
– Краус Артур есімді еврей азаматы. 
Өн бойында да, жанында да қазақылық 
жоқ. Ешкімді сөгіп, кінә артпаймын. 
Алайда ел боламын, әлемде қазақ де-
ген ұлт болып қаламын десек, әрбір 
қазақша фильм, анимациялық туын-
дыларды жасауда қазақтың тұрмысын 
білетін, қазақтың тілінде сөйлейтін, ата 
мен әженің тәрбиесін көрген жастарға 
сенім артып, олардың қолынан шыққан 
дүниелерге қолдау білдіргеніміз жөн.

– Бағлан, сүбелі сұхбат үшін 
рақмет!

Әңгімелескен 
Дина БӨКЕБАЙ,

«Сыр бойы»

Кейінгі уақытта 
қазақ көрерменінің 

қазақша контентке 
сұранысы байқалады. 
Саны көбейгенмен, 
сапасы сынға қалып 
жүрген дүниелерге 
қарап, қазақ фильмдері 
мен мультфильмдерін 
кім жасап жүр деген 
сұрақ еріксіз туындай-
ды. Жерлесіміз Бағлан 
Төлебай – 3D графика 
арқылы түрлі жобалар-
ды іске асырып, ұлттық 
рухты оятатын ойлы 
дүниелер ұсынып жүрген 
IT маман.

3D анимация 
саласының эксперті, 
аға оқытушы, жас 
та болса біраз биікті 
бағындырған Бағланмен 
сұхбаттасудың сәті түсті.

СҰХБАТ

ҰЛТТЫҚ АНИМАЦИЯ – 
ұрпақ тәрбиесінің бір тетігі

А.Тоқмағамбетов атындағы 
қалалық мәдениет үйінде өткен 
бай қауға «ПетроҚазақстан 
Құм   көл Ресорсиз» АҚ ме нед 
же рі А.Сұлтангереева, «Қоғам 
ТВ» бас редакторы Б.Құл та но
ва, Ә.Тәжібаев атын дағы об
лыс тық әмбебап ғылыми кітап
ха на сының кітапха нашысы 
А.Саймбетова қазылық жасады. 

Қалалық мәдениет және 
тіл дерді дамыту бөлімінің бас
шысы  Ж.Тәжмаханов қатысу
шыларға сәттілік тіледі. 

– Адамның көп ғасырлық 
ақылойының жемісі – кітап. 

Бүгінгі шара балалар кітабының 
Халықаралық күніне орай «Бір 
ел – бір кітап» акциясы аясында 
қазақтың көрнекті жазушысы, 
балалар әдебиетінің классигі 
Бердібек Соқпақбаевтың 100 
жылдығына арналған. Жазу
шы ның оқырмандары, бала
лар ды да осы атаулы күнмен 
құт тықтай отырып, қатысу шы
ларға сәттілік тілегім келеді. 
Өнерлеріңіз өрге жүзсін! – деді 
ол.

Айта кетейік, балаларға 
ар  налған байқау екі кезең бо
йын ша ұйымдастырылды. 

«Ме   нің балалық шағым» деп 
ата латын бірінші кезеңде жас 
оқыр мандардан құралған топ-
тар жазушы шығармасынан 
сах  налық көрініс ұсынып, ар
тистік шеберлігі, диалогтар-
ды жеткізе білуімен сыналды. 
Ал екінші кезең сұрақжауап 
түрінде өткізілді.   Бұл кезеңде 
қатысушылар жазушының шы
ғармаларынан оқылған үзінді 
бойынша кейіпкерді немесе 
шы ғарма атауын тауып жа-
рысты. Оқушылар «Шал мен 
бала», «Жолаушы, сиыр, ақыл
ды күшік», «Балапан торғай», 
«Ме нің атым – Қожа» сынды 
туындылар бойынша сахналық 
қойылым көрсетті.

Әділқазылардың шешімі 
бойынша №215 Талдыарал орта 
мектебі   бас жүлдеге лайық деп 

танылса, А.Хангелдин атын
дағы №179 Қарауылтөбе мек те
бі  І орынды иемденді. Ал №128 
Қызылөзек орта мектебі ІІ орын 
алса, №138 Абай орта мектебі 
мен С.Әлжіков атындағы  №144 
Қызылжарма мектебі ІІІ орынға 

ие болды. Жеңімпаздарға «Пет
роҚазақстан Құмкөл Ресорсиз» 
АҚның атынан арнайы сыйлық 
таратылып, марапатталды.

«СБ» ақпарат

БЕРДІБЕК СОҚПАҚБАЕВТЫҢ ТУҒАНЫНА 100 ЖЫЛ

Балалық шаққа саяхат
Қалалық мәдениет және спорт бөлімі мен 

орталықтандырылған кітапханалар жүйесі Халықаралық ба-
лалар кітабы күнінде жазушы, балалар әдебиетінің классигі 

Бердібек Соқпақбаевтың 100 жылдығына орай«Балалық 
шаққа саяхат» атты байқау өткізді.

